
	1. ՀՀ քաղաքաշինության կոմիտե
	03.03.2026թ.
01/16.1/3406-2026

	  ««Հայաստանի Հանրապետության առողջապահության նախարարության «Ավան» հոգեկան առողջության կենտրոն», «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» և «Վանաձորի բժշկական կենտրոն» փակ բաժնետիրական ընկերությունների կանոնադրական կապիտալն ավելացնելու, «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և Առողջապահության նախարարությանը գումար հատկացնելու մասին»» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն առաջարկում է Նախագծի մեջ ներառել նաև մեր կողմից 2026 թվականի հունվարի 22-ի N 01/16.1/849-2026 գրությամբ ներկայացված առաջարկը՝ Արարատի մարզի Մասիսի բժշկական կենտրոնի կառուցման աշխատանքների կատարման պայմանագրերի մնացորդային գումարները ֆինանսավորելու մասով, հետևյալ  բաշխվածությամբ՝  ՀՀ դրամ
	Աշխատանքի տեսակը
	Պայմանագրի վավերապայմանները
	Բյուջեի առաջարկվող փոփոխություն

	
	
	1-ին եռամսյակ
	1-ին կիսամյակ
	9-ը ամիս
	Տարի

	
	
	1,527,200
	749,623,300
	749,623,300
	749,623,300

	Շին. աշխատանք
	ԲՄԱՇՁԲ-20/15 23.04.2021
	1,000
	723,239,500
	723,239,500
	723,239,500

	Տեխ. հսկողություն
	ԳՀԽԾՁԲ-21/16 15.11.2021
	1,413,800
	21,986,500
	21,986,500
	21,986,500

	Հեղ. հսկողություն
	ՄԱԾՁԲ-21/11Հ 25.10.2021
	112,400
	4,397,300
	4,397,300
	4,397,300





        	
        

	













   ԸՆԴՈՒՆՎԵԼ Է:
   Կատարվել են համապատասխան ավելացումները:

	2. ՀՀ ֆինանսների նախարարություն
	19.03.2026
01/34-2/6636-2026

	Ձեր 11.03.2026թ. N ԱԱ/06.1/8188-2026 գրությամբ ներկայացված «Հայաստանի Հանրապետության առողջապահության նախարարության «Ավան» հոգեկան առողջության կենտրոն», «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» և «Վանաձորի բժշկական կենտրոն» փակ բաժնետիրական ընկերությունների կանոնադրական կապիտալն ավելացնելու, «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և Առողջապահության նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2026թ. պետական բյուջեի «Առողջապահություն» բաժնի  կապիտալ ծախսերի գծով կատարել շուրջ 8.0 մլրդ դրամի գործառնություններ, որից՝ 3.1 մլրդ դրամը միջծրագրային վերաբաշխման միջոցով, մասնավորապես՝ կապիտալ ծախսերի հաշվին, իսկ 4.9 մլրդ դրամը՝ ՀՀ կառավարության պահուստային ֆոնդի հաշվին:
Նախագիծը բավական ընդլայնված է և ներառում է բազմաշերտ մոտեցումներ՝ տարբեր ուղղությունների կանոնադրական կապիտալի, ենթակառուցվածքների զարգացման և վերազինման նպատակով նախատեսված միջոցառումներ։ Վերոնշյալի առնչությամբ ՀՀ ֆինանսների նախարարությունը ստորև ներկայացնում է իր համալրված և բազմաբնույթ դիտարկումները։
Նախագծով վերաբաշխվող 8.0 մլրդ դրամը նախատեսվում է ուղղել.
· երեք առողջապահական կազմակերպությունների կանոնադրական կապիտալի ավելացմանը (1.1 մլրդ դրամ),
· մի շարք առողջապահական կազմակերպությունների վերազինմանը (4.4 մլրդ դրամ),
· մի շարք առողջապահական կազմակերպություններին ֆինանսական աջակցության տրամադրմանը (0.9 մլրդ դրամ),
· նախապես չպլանավորված և ռազմավարություններով չնախատեսված առողջապահական կազմակերպությունների շենքային պայմանների բարելավմանը և վերանորոգմանը (0.6 մլրդ դրամ),
· ՀՀ պետական բյուջեով նախատեսված բժշկական կազմակերպությունների մնացորդային ծավալների, նախագծանախահաշվային փաստաթղթերի ֆինանսավորմանը (0.9 մլրդ դրամ),
· մարզային առողջապահական կազմակերպությունների ֆինանսական գործունեության արտաքին աուդիտի իրականացմանը (0.07 մլրդ դրամ):
Այս կապակցությամբ առկա են ներքոհիշյալ դիտարկումները.	
1. Նախագծով միջոցների մի մասը (3.1 մլրդ դրամ) վերաբաշխվում/նվազեցվում են 1126 ծրագրի «31002. Առողջապահական կազմակերպությունների վերազինում» և «31003. Առողջապահական կազմակերպությունների կառուցում, վերակառուցում» միջոցառումներից:
Այս կապակցությամբ հարկ ենք համարում նշել, որ Նախագծով կապիտալ ծրագրերից նվազեցվող միջոցները կազմում են «ՀՀ 2026թ. պետական բյուջեի մասին» ՀՀ օրենքով (այսուհետ՝ Օրենք) այդ միջոցառումների համար նախատեսված ծախսերի 25.2%-ը: Նկատի ունենալով, որ ՀՀ պետական բյուջեի արդյունավետ իրականացման գործում առանցքային նշանակություն ունի անհրաժեշտ միջոցների ճիշտ, հասցեական կանխատեսումն ու պլանավորումը, ուստի հիմնավորման և բացահայտման կարիք ունեն 25.2 % (3.1 մլն դրամ) նվազեցման առաջարկությունները:
Ընդ որում, հարկ է նշել նաև, որ վերջին տարիների բյուջեների կատարողականի վերլուծությունը ցույց է տալիս, որ ՀՀ առողջապահության նախարարության կողմից կապիտալ ծախսերի գծով նախատեսված հատկացումների զգալի մասը (շուրջ 40%-ը) չի ծախսվում, իսկ ծախսված միջոցների շուրջ 60%-ից 5%-ը տարվա ընթացքում վերաբաշխվում է այլ ուղղություններով։ Նման պրակտիկան վկայում է կապիտալ ծախսերի գծով լիազոր մարմնի կողմից ոչ ճիշտ առաջնահերթությունների սահմանման մասին, ինչը թույլ է տալիս ենթադրել, որ լիազոր մարմինը անհարկի զբաղեցնում է ֆիսկալ տարածքի մի մասը՝ ձևավորելով ֆինանսական պահուստներ, հետագայում չնախատեսված ուղղություններով ծախսելու նպատակով: Հետևաբար, բյուջետային պլանավորման հստակությունն ապահովելու նպատակով առաջարկում ենք Նախագծի հիմնավորմամբ ներկայացնել նաև շինարարական աշխատանքների բաշխվածությունն ըստ հետագա տարիների՝ ներառելով նաև նվազեցվող միջոցառումների (1126-31002 և 1126-31003) գծով հետաձգվող շինարարական աշխատանքների և վերազինումների վերաբերյալ համապատասխան տեղեկատվությունը։
Բացի այդ բյուջետային տարվա առաջին եռամսյակում ՀՀ առողջապահության նախարարության կողմից առաջարկվող վերաբաշխումները թույլ են տալիս ենթադրել, որ մինչև բյուջետային տարվա ավարտը ՀՀ առողջապահության  նախարարության գծով կարող է ի հայտ գալ ՀՀ կառավարության 25.12.2025թ-ի N 1910-Ն որոշման 1-ին կետի 4-րդ ենթակետով նախատեսված վերաբաշխումների 2.0% թույլատրելի սահմանաչափի գերազանցման ռիսկ (սույն Նախագիծը և օֆերտայի գծով նախագիծը հաշվի առնելով՝ վերաբաշխումները կկազմեն շուրջ 1.7%)։
2. Համաձայն Նախագծի հիմնավորման՝ Նախագծի ընդունումը պայմանավորված է ՀՀ կառավարության 18.11.2021թ.-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետի կատարման, ինչպես նաև ՀՀ կառավարության կողմից իրականացվող առողջապահական կազմակերպությունների արդիականացման անհրաժեշտությամբ: 
ՀՀ կառավարության 04.12.2025թ. N 1761-Ն որոշման հավելվածով հաստատված պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի համաձայն՝ արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել Օրենքի լրացուցիչ ծախսերի առաջնահերթությունների հավելվածում: 
Տվյալ դեպքում Նախագծով ներկայացված ծախսային կարիքների զգալի մասը՝ շուրջ 7.1 մլրդ դրամը (կանոնադրական կապիտալների ավելացում (1.1 մլրդ դրամ), առողջապահական կազմակերպություններին տրամադրվող ֆինանսական աջակցություն (0.9 մլրդ դրամ) վերազինումներ (4.4 մլրդ դրամ), մարզային կազմակերպությունների աուդիտի ձեռքբերում (0.07 մլրդ դրամ), ռազմավարություններից չբխող առողջապահական կազմակերպությունների կառուցման և վերակառուցման համար նախագծանախահաշվային փաստաթղթեր և շինաշխատանքներ (0.6 մլրդ դրամ)) չեն համարվել առաջնահերթ և չեն ներառվել Օրենքի առաջնահերթությունների ցանկում։ Չնայած, որ այդ ծախսային կարիքները լիովին կանխատեսելի էին 2026թ-ի բյուջետային գործընթացի ժամանակահատվածում, առաջարկում ենք Նախագիծը հիմնավորող տեղեկանքում բացահայտել դրանք Օրենքում չներառելու պատճառները և հորդորում զերծ մնալ ոչ հրատապ և չպլանավորված կապիտալ ծախսերի իրականացումից:
3. Նկատի ունենալով, որ հանրային ներդրումային ծրագրերը, այդ թվում՝ արտաքին աղբյուրներից ֆինանսավորվող, որոնք գերազանցում են 1.0 մլրդ ՀՀ դրամը, կարող են ներառվել ՄԺԾԾ-ում և պետական բյուջեում միայն այն դեպքում, եթե ստացել են Հանրային ներդրումային կոմիտեի դրական դիրքորոշումը, առաջարկում ենք գնահատել Նախագծում ընդգրկված առողջապահական կազմակերպությունների վերանորոգման, կառուցման և վերազինման գծով նախատեսվող ծավալները (օրինակ՝ «Ռադիոիզոտոպների արտադրության կենտրոն» ՓԲԸ-ի նոր մասնաշենքի կառուցում, «Հանրապետական շտապ օգնության ծառայություն» ՓԲԸ-ի շենքի վերանորոգում և այլն)։
Եթե նշված աշխատանքների խոշորացված ցուցանիշներով հաշվարկված արժեքը գերազանցում է 1.0 մլրդ դրամը, ապա առաջարկում ենք ստանալ Հանրային ներդրումային կոմիտեի դրական դիրքորոշումը, որից հետո նոր ներկայացնել առաջարկ՝ դրանք պետական բյուջեում ներառելու վերաբերյալ:
Հավելենք նաև, որ «Բյուջետային համակարգի մասին» ՀՀ օրենքի համաձայն՝ հանրային ներդրումային ծրագիրը կարող է ներառվել պետական բյուջեում որպես առանձին բյուջետային ծրագիր կամ բյուջետային ծրագրի միջոցառում։
4. Ինչ վերաբերում է ՀՀ կառավարության պահուստային ֆոնդից 4.8 մլրդ դրամ հատկացմանը, ապա հաշվի առնելով ներկա փուլում առկա մակրոտնտեսական ռիսկերը, ինչպես նաև սոցիալական և առողջապահական ոլորտներում (մասնավորապես՝ կենսաթոշակների բարձրացում և առողջության համընդհանուր ապահովագրության համակարգի գործարկում) ներկայիս մարտահրավերներն ու այլ ծրագրերի գծով լրացուցիչ ֆինանսավորման անհրաժեշտության հավանականությունը՝ հայտնում ենք, որ ՀՀ կառավարության պահուստային ֆոնդը չի կարող դիտարկվել որպես նշված ծախսերի ֆինանսավորման աղբյուր, քանի որ ՀՀ կառավարության պահուստային ֆոնդում ազատ միջոցներ առկա չեն: 
5. Նախագծով ներկայացված վերաբաշխման առանձին ուղղությունների վերաբերյալ հայտնում ենք հետևյալը.
1) Նախագծով նախատեսվում է ««Լրացուցիչ բաժնետոմսեր տեղաբաշխելու» միջոցով ավելացնել ՀՀ առողջապահության նախարարության ««Ավան» հոգեկան առողջության կենտրոն», Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերության և «Վանաձորի բժշկական կենտրոն» ՓԲԸ-ների կանոնադրական կապիտալները համապատասխանաբար՝ 319.7 մլն դրամով, 364.3 մլն դրամով և 431.2 մլն դրամով:
Հայտնում ենք, որ ««Ավան» հոգեկան առողջության կենտրոն» ՓԲԸ-ի, «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ-ի և «Վանաձորի բժշկական կենտրոն» ՓԲԸ-ի նկատմամբ, որպես պետական մասնակցությամբ ընկերություններ, իրականացվել է ֆինանսական վիճակի գնահատում: Համաձայն գործիքի կիրառման արդյունքում ստացված գնահատականների՝ ««Ավան» հոգեկան առողջության կենտրոն» ՓԲԸ-ն գտնվում է միջինից ցածր ռիսկայնության մակարդակում (2-րդ կատեգորիա, 2024 թվականի դրությամբ)՝ լավ ֆինանսական վիճակում:
Նույն գնահատման արդյունքներով՝ «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ-ն և «Վանաձորի բժշկական կենտրոն» ՓԲԸ-ն գտնվում են միջին ռիսկայնության մակարդակում (3-րդ կատեգորիա, 2024 թվականի դրությամբ)՝ բավարար ֆինանսական վիճակում:
Նկատենք, որ «Ավան» հոգեկան առողջության կենտրոն» ՓԲԸ-ն, «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ-ն և «Վանաձորի բժշկական կենտրոն» ՓԲԸ-ն պետական մասնակցությամբ փակ բաժնետիրական ընկերություններ են (այսուհետ՝ ՊՄԸ), որը ենթադրում է, որ վերջիններիս կառավարումը, ներառյալ ֆինանսական կառավարումը, պետք է իրականացվի այնպես, որ ՊՄԸ-ների կողմից իրականացվող ծախսերը ֆինանսավորվեն ՊՄԸ-ների կողմից գեներացվող շահույթի հաշվին՝ առավել ևս հաշվի առնելով ֆինանսական վիճակի գնահատման բավարար արդյունքները: Ուստի, ընթացիկ վերանորոգման աշխատանքներն իրականացնելու նպատակով արհեստականորեն ընկերությունների կանոնադրական կապիտալի ավելացումը դիտարկում ենք որպես վատ պրակտիկա:
Հաշվի առնելով վերոգրյալը` «Ավան հոգեկան առողջության կենտրոն» ՓԲԸ-ին, «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ-ին և «Վանաձորի բժշկական կենտրոն» ՓԲԸ-ին կանոնադրական կապիտալի համալրմամբ գումարի տրամադրումը համարում ենք ոչ նպատակահարմար:
Նախագծի հիմնավորման 3.7-րդ, 8.2-րդ և 12-րդ կետերում համապատասխանաբար նշված է. 
· «Նախատեսվում է հատկացնել 20.0 մլն դրամ «Ռադիոիզոտոպների արտադրության կենտրոն» ՓԲԸ-ին շենքային պայմանների բարելավման համար:»
· «Նախատեսվում է նաև ձեռք բերել PET-KT «Ռադիոիզոտոպների արտադրության կենտրոն» ՓԲԸ-ի բժշկական ծառայությունների որակական բարելավման նպատակով, որի մասով Նախարարության կողմից հայտարարվել է գնման գործընթաց, որի պայմանագրային արժեքը կազմում է 759.7 մլն դրամ: 2025թ.-ին հատկացվել է պայմանագրային գումարի 30%-ը, որպես կանխավճար` 227.9 մլն դրամ, իսկ 2026թ.ին նախատեսվում է հատկացնել 70%-ը` 531.8 մլն դրամ: Նախատեսվում է ձեռք բերել նաև պաշտպանիչ մեկուսիչ ռադիոֆարմացիոն դոզավորման, բարձրաարդյունավետ հեղուկային քրոմատոգրաֆ և դոզաչափ ռադիոակտիվության գրանցման համար, որոնց պայմանագրային արժեքները կազմում են` 391.2 մլն դրամ, որից 117.4 մլն դրամի չափով N 1753-Ն որոշմամբ հատկացվել է կանխավճար, իսկ մնացած մասը նախատեսվում է հատկացնել 2026թ.-ի ընթացքում` 273.8 մլն դրամ, իսկ ռադիոակտիվության գրանցման համար նախատեսված դոզաչափի համար նախատեսվում է հատկացնել 20.0 մլն դրամ` 2026թ.-ին (ամբողջական պայմանագրային գումարն է):...», 
· «Նախատեսվում է հատկացնել 43.7 մլն դրամ «Ռադիոիզոտոպների արտադրության կենտրոն» ՓԲԸ-ի նոր մասնաշենքի նախագծային աշխատանքների ձեռքբերման համար:
Վերոնշյալի վերաբերյալ հայտնում ենք, որ ՀՀ կառավարության կողմից 06.11.2025թ.-ին ընդունվել է «Հայաստանի Հանրապետության բյուջետային վարկերը վերակառուցելու, անշարժ գույք հետ վերցնելու և կանոնադրական կապիտալում ներդնելու մասին» N 1562-Ն որոշումը, որով նախատեսվել է նոր պայմաններով վերակառուցել «Ռադիոիզոտոպների արտադրության կենտրոն» ՓԲԸ-ին տրամադրված բյուջետային վարկերը և ներել տույժերն ու տոկոսները, և փաստացի միացնել «Ֆանարջյանի անվան ուռուցքաբանական կենտրոն» ՓԲԸ-ին։ Ըստ այդմ, հաշվի առնելով վերոնշյալ որոշմամբ «Ռադիոիզոտոպների արտադրության կենտրոն» ՓԲԸ-ին արդեն տրամադրված պետական աջակցությունը, դրամաշնորհի տեսքով ևս ֆինանսական աջակցության տրամադրումը համարում ենք չհիմնավորված և ըստ այդմ՝ ոչ նպատակահարմար:
Միաժամանակ, ՀՀ Ֆինանսների նախարարությունը 19.02.2026թ.-ի N 08 գրությամբ ՀՀ ԱՆ «Ռադիոիզոտապների արտադրության կենտրոն» ՓԲԸ-ի կողմից ստացել է կանոնադրական կապիտալի նվազեցման մասին ծանուցում. այս պայմաններում, կարծում ենք, հիմնավորման և պարզաբանման կարիք ունի վերոնշյալ գործարքների իրականացման նպատակահարմարությունը: Ինչպես նաև, համաձայն նախկինում Առողջապահության նախարարության հետ ձեռք բերված պայմանավորվածության, խնդրում ենք, տրամադրել տեղեկատվություն «Ռադիոիզոտապների արտադրության կենտրոն» ՓԲԸ-ի «Ֆանարջյանի անվան ուռուցքաբանական կենտրոն» ՓԲԸ-ին միաձուլման գործընթացի վերաբերյալ:
2) Նախագծին կից հիմնավորման մեջ նշված է ՀՀ առողջապահության նախարարության ՀՀ 2026թ.-ի պետական բյուջեում շուրջ 8.0 մլրդ դրամի վերաբաշխում կատարելու մասին։ Մասնավորապես, նախատեսվում է ՀՀ առողջապահության նախարարության առողջապահական կազմակերպություններին 1.1 մլրդ դրամ գումարը հատկացնել կանոնադրական կապիտալի ավելացմամբ, իսկ 0.9 մլրդ դրամը՝ որպես դրամաշնորհ։ 
Այս կապակցությամբ հայտնում ենք, որ նման տարանջատման մեթոդաբանությունը պարզաբանման կարիք ունի` հատկապես հաշվի առնելով այն հանգամանքը, որ դրամաշնորհների նպատակը շատ դեպքերում («Կապանի բժշկական կենտրոն» ՓԲԸ, «Հոգեկան առողջության պահպանման ազգային կենտրոն» ՓԲԸ, «Սևանի հոգեկան առողջության կենտրոն» ՓԲԸ և այլն) չի տարբերվում կանոնադրական կապիտալում ներդրումների նպատակից (ընթացիկ վերանորոգում իրականացնելու նպատակով)։
3) Նախագծով նախատեսվում է նաև 213.0 մլն դրամ հատկացնել ՀՀ առողջապահության նախարարության պետական առողջապահական գործակալության, (որի լուծարումից հետո այնտեղ տեղակայվելու է Առողջության համընդհանուր ապահովագրության Հիմնադրամը (այսուհետ՝ Հիմնադրամ)) ք. Երևան, Գ. Հովսեփյան 10 հասցեում գտնվող շենքի ընթացիկ վերանորոգման կանխավճարի համար:
Այս կապակցությամբ հայտնում ենք, որ հիմնադրամի շենքի ընթացիկ վերանորոգման հարցը լիազոր մարմնի կողմից չի բարձրացվել ՀՀ 2026թ. բյուջետային գործընթացի շրջանակներում:
Ընդ որում «Առողջության համընդհանուր ապահովագրության մասին» ՀՀ օրենքի համաձայն Հիմնադրամի բյուջետային ծախսերը կազմելու են հավաքագրվող ապահովագրավճարներից ձևավորվող Հիմնադրամի բյուջեի մինչև 2%-ը և իրենց մեջ ներառելու են նաև կապիտալ ներդրումների ծրագրերի գծով ծախսերը: Հետևաբար, առաջարկում ենք Հիմնադրամի շենքի ընթացիկ նորոգման աշխատանքների իրականացման ֆինանսավորման աղբյուր դիտարկել Հիմնադրամի բյուջեն:
4) Նախագծով նախատեսվում է 749.6 մլն դրամ հատկացնել Մասիսի բժշկական կենտրոնի կառուցման աշխատանքների ֆինանսավորման համար, քանի որ ըստ ներկայացված հիմնավորման՝ տվյալ ուղղությամբ 2026թ. պետական բյուջեով նախատեսված 95.0 մլն դրամը բավարար չէ մնացորդային աշխատանքների ֆինանսավորումն ապահովելու համար։
Այս կապակցությամբ հայտնում ենք, որ Մասիսի բժշկական կենտրոնի կառուցման աշխատանքների մասով նախագծային փաստաթղթերը և համապատասխան փորձագիտական եզրակացությունը Նախագծի փաթեթում բացակայում են։
Նշենք նաև, որ ՀՀ կառավարության 19.03.2015թ. N 596-Ն որոշման N 1 հավելվածով հաստատված կարգի 108-րդ կետի համաձայն՝ շինարարական նախագծային փաստաթղթերում փոփոխությունները կամ լրացումները պետք է իրականացվեն սահմանված կարգով՝ համապատասխան նախագծային փոփոխությունների և փորձաքննության արդյունքների հիման վրա։
Հաշվի առնելով վերոգրյալը՝ առաջարկում ենք Նախագծի փաթեթում ներառել լրացուցիչ ֆինանսավորման անհրաժեշտությունը հիմնավորող նախագծային փաստաթղթերի փոփոխությունները և դրանց վերաբերյալ փորձագիտական եզրակացությունը։
5) Նախագծով նախատեսվում է 75.6 մլն դրամ հատկացնել թվով 4 նախագծանախահաշվային փաստաթղթերի ձեռքբերման և դրանց փորձաքննության աշխատանքների համար։ Մասնավորապես՝ նախատեսվում է ֆինանսավորել Մարտունու ծննդատան, «Դատաբժշկական գիտագործնական կենտրոն» ՊՈԱԿ-ի և «Դեղերի և բժշկական պարագաների ապահովման ազգային կենտրոն» ՊՈԱԿ-ի նախագծերի 80%-ը և դրանց փորձաքննությունը (նախագծի արժեքի 10%-ի չափով), ինչպես նաև Ազգային գրադարանի նախագծի 20%-ը և դրա փորձաքննությունը։
Այս կապակցությամբ հարկ է նշել, որ ՀՀ առողջապահության նախարարության կողմից վերոնշյալ 4 կազմակերպությունների նախագծանախահաշվային փաստաթղթերի ձեռքբերման և դրանց փորձաքննության համար 2025թ-ին կնքվել են պայմանագրեր, որոնք մուտքագրվել են ՀՀ ֆինանսների նախարարության գանձապետական համակարգ։ Մինչդեռ նշված աշխատանքները ներառված չեն եղել ՀՀ 2025թ.-ի պետական բյուջեում, ինչպես նաև ՀՀ կառավարության 24.12.2024թ. N 2060-Ն որոշմամբ հաստատված կապիտալ ծախսերի հավելվածներում։
Միաժամանակ հայտնում ենք, որ ՀՀ ֆինանսների նախարարության 09.03.2026թ. N 01/34-2/5244-2026 գրությամբ ՀՀ առողջապահության նախարարությանը առաջարկվել էր ներկայացնել պարզաբանումներ՝ նշված աշխատանքների գծով կնքված պայմանագրերի և դրանք ՀՀ ֆինանսների նախարարության գանձապետական համակարգում հաշվառելու իրավական հիմքերի վերաբերյալ։ 
Հաշվի առնելով վերոգրյալը՝ առաջարկում ենք, մինչ բարձրացված հարցերի պարզաբանումը և համապատասխան հիմնավորումների ներկայացումը, զերծ մնալ նշված ուղղություններով ֆինանսական միջոցների հատկացումից։
6) Նախագծով նախատեսվում է 103.0 մլն դրամ ֆինանսական աջակցություն տրամադրել «Ինֆեկցիոն հիվանդությունների ազգային կենտրոն» ՓԲԸ-ին (այսուհետ՝ Կլինիկա)՝ մինչև Կլինիկայի ամբողջական վերակառուցման ավարտը (նախատեսվում է՝ 2026թ.-ի 4-րդ եռամսյակ) վարձակալված տարածքի վարձավճարը փոխհատուցելու նպատակով։
Հարկ է նկատի ունենալ նաև, որ 2025թ.-ին ՀՀ առողջապահության նախարարության կողմից շրջանառության մեջ էր դրվել ՀՀ կառավարության որոշման նախագիծ, որով նախատեսվում էր կարգավորել Կլինիկայի շենքային տեղակայման և վարձավճարի հետ կապված հարցերը։
Հաշվի առնելով վերոգրյալը՝ առաջարկում ենք նշված ֆինանսավորման հարցին անդրադառնալ վերոնշյալ նախաձեռնության շրջանակներում, ինչպես նաև ներկայացնել պարզաբանումներ՝ նշված նախագծով հարցը չկարգավորելու պատճառների վերաբերյալ, և տրամադրել Կլինիկայի ֆինանսատնտեսական գործունեության վերաբերյալ համապատասխան տեղեկատվություն։
7) Նախագծի հավելված 15-ի գնումների պլանի (այսուհետ՝ Գնումների պլան) վերաբերյալ հայտնում ենք հետևյալը.
- Գնումների պլանի 1126 ծրագրի 31003 միջոցառմամբ 71241200 «նախագծերի պատրաստում, ծախսերի գնահատում» ԳՄԱ կոդով գնման առարկան մեկ անձից գնման ձևով ձեռք բերման համար նախատեսվում է հատկացնել 3.0 մլն դրամ, այնինչ նախագծին կից ներկայացված չեն գնման ձևի ընտրության վերաբերյալ հիմնավորումներ:
Նախագծի ընդունումը հիմնավորող փաստաթղթի համաձայն՝ նշված գումարը հատկացվում է «ԼՈՒՔ» ՍՊԸ-ի հետ կնքված պայմանագրի շրջանակում նախագծանախահաշվային փաստաթղթերի լրամշակման և հավելյալ նախագծային աշխատանքներ իրականացնելու նպատակով:
Այս կապակցությամբ հայտնում ենք, որ վերոնշյալ գնման առարկայի մասով հատկացմանը կարող ենք անդրադառնալ նախագծանախահաշվային փաստաթղթերի ձեռք բերման նպատակով կնքված պայմանագրի մասին տեղեկատվությունը ներկայացնելու պարագայում:
- Նախագծի ընդունումը հիմնավորող փաստաթղթում առաջարկում ենք բացահայտել Նախագծի հավելված 15-ում ներառված ԳՄԱ կոդերով գնման առարկաների ձեռք բերման  նպատակով «Գնումների մասին» օրենքի 15-րդ հոդվածի 6-րդ մասի հիմքով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվությունը, որի պարագայում միայն հնարավոր կլինի ներկայացնել դիրքորոշում:
Միաժամանակ հայտնում ենք, որ օրենքի հիշյալ հիմքով կնքված պայմանագրերի ակտիվացման նպատակով 45211250-503 «առողջապահության հետ կապված շենքերի կառուցման աշխատանքներ» և 71351540/505 «տեխնիկական հսկողության ծառայություններ» ԳՄԱ կոդով գնման առարկաների ձեռք բերման համար նախատեսվում է հատկացնել համապատասխանաբար 136.6 մլն և 0.88 մլն դրամ, այնինչ էլեկտրոնային գնումների համակարգում նշված տեղեկատվության համաձայն՝ նշյալ գնման առարկաների մասով արդեն իսկ առկա են ֆինանսական միջոցների հատկացումներ՝ 52.3 մլն և 0.8 մլն դրամ:
		Ներկա պահին որև իրավական ակտով հատկացումներ չեն նախատեսվել, որի հիման վրա հնարավոր կլիներ գնումների պլանում նախատեսվեր համապատասխանաբար 52.3 մլն և 0.8 մլն դրամը: Առաջարկում ենք Նախագծի ընդունումը  հիմնավորող փաստաթղթում  բացահայտել այս հանգամանքը:
- Գնումների պլանի 1126 ծրագրի 31003 միջոցառմամբ 45451700-502 «վերակառուցման աշխատանքներ», 71351540-504 «տեխնիկական հսկողության ծառայություններ» և 98111140 «հեղինակային հսկողության ծառայություններ» ԳՄԱ կոդով գնման առարկաների ձեռք բերման համար նախատեսվում է հատկացնել 228.8 մլն դրամ, այնինչ նախագծի ընդունումը հիմնավորող փաստաթղթի համաձայն՝ վերոնշյալ գումարը հատկացվում է նախագծանախահաշվային աշխատանքների ձեռք բերման նպատակով:
Ելնելով վերոգրյալից՝ առաջարկում ենք խմբագրել հիմնավորման 1-ին կետի 5-րդ ենթակետը և որպես ավելորդ դրույթ հանել «նախագծանախահաշվային աշխատանքների արժեքը կազմում է» բառերը:
- Բացակայում է գնումների պլանի 1126 ծրագրի 31002 միջոցառման մեջ ներառված 33171700-501 «անզգայնացման սարքեր», 33161190-503 «էնդոսկոպիայի, էնդովիրահատական սարքեր», 33161190-504 «էնդոսկոպիայի, էնդովիրահատական սարքեր» և 33161190-505 «էնդոսկոպիայի, էնդովիրահատական սարքեր» ԳՄԱ կոդով գնման առարկաների հերթական համարակալման անհրաժեշտությունը, հաշվի առնելով, որ վերոնշյալ գնման առարկաների ձեռք բերման համար պայմանագրերի շրջանակներում 2025թ. արդեն իսկ հատկացվել են կանխավճարներ:
- Առաջարկում ենք  գնումների պլանի 1126 ծրագրի 31002 միջոցառման մեջ ներառված 33111330-506 «ռենտգեն ախտորոշման համակարգ» ԳՄԱ կոդով գնման առարկան (գումարը 285,120,000 դրամ) փոխարինել 33111330-505 «ռենտգեն ախտորոշման համակարգ» գնման առարկայով:
8) Նախագծի ձևակերպումների մասով առաջարկում ենք.
- Նախագծի հավելված 2-ում բոլոր ցուցանիշները գրել բացասական նշանով,
- Ճշգրտել Նախագծի N 16-րդ հավելվածում ներկայացված ծախսերը, քանի որ դրանք չեն համապատասխանում նախագծի N 9-րդ հավելվածում ներկայացված ծախսերին:
Միաժամանակ, հայտնում ենք, որ Նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
Ելնելով վերոգրյալից՝ գտնում ենք, որ Նախագիծը պարունակում է ֆինանսական, իրավական և բյուջետային պլանավորման հետ կապված էական խնդիրներ։ Հետևաբար, հաշվի առնելով նաև ՀՀ պետական բյուջեի վրա չնախատեսված ֆինանսական բեռի ձևավորման ռիսկերը, առաջարկում ենք վերանայել ներկայացված առաջնահերթությունները և զերծ մնալ.
- ՀՀ կառավարության պահուստային ֆոնդից լրացուցիչ ֆինանսական միջոցների հատկացումից, քանի որ ՀՀ կառավարության պահուստային ֆոնդում համապատասխան միջոցներ առկա չեն,
- չհիմնավորված, նախապես չպլանավորված, ոչ հրատապ և ՀՀ կառավարության ծրագրով կամ ոլորտային ռազմավարություններով չնախանշված ուղղություններով ծախսերի իրականացումից (առաջնահերթությունների և հրատապության հիմնավորման դեպքում այդ ուղղություններով միջոցների հարկացման հարցը քննարկման առարկա դարձնելով առաջիկա բյուջետոյին գործընթացի ժամանակ),
- առանց ներդրումային ծրագրի առկայության՝ Նախագծով կամ ՀՀ պետական բյուջուով գումարներ հատկացնելու նախաձեռնությունների  ներկայացումից և ըստ այդմ խմբագրել Նախագիծը:

	  

 ԸՆԴՈՒՆՎԵԼ Է ՄԱՍՆԱԿԻ:
  Հաշվի առնելով ֆինանսատնտեսական նախարարական կոմիտեի 2026 թվականի մարտի 23-ի նիստի քննարկման արդյունքները նախագիծը խմբագրվել է: Նախագծից հանվել է ֆինասավորման պահուստային ֆոնդի մասը` հաշվի առնելով պահուստային ֆոնդում առկա միջոցները:
  Միաժամանակ նախագիծը խմբագրվել է և նախատեսվել են Առողջապահական կազմակերպությունների կառուցման, վերակառուցման և վերազինման այն ուղղությունները որոնք հրատապ են:
       Նախագիծը խմբագրվել է և նախագծում մնացել են առավել անհրաժեշտ ուղղությունները:




















  ԸՆԴՈՒՆՎԵԼ Է ՄԱՍՆԱԿԻ:
 Նախագիծը խմբագրվել է հաշվի առնելով առաջնահերթությունները, իրականացվել են աշխատանքներ առկա հատկացումների և առաջնային անհրաժեշտ օբյեկտների մասով:
       Նախագիծը խմբագրվել է և նախագծում մնացել են առավել անհրաժեշտ ուղղությունները:



















 ԸՆԴՈՒՆՎԵԼ Է ՄԱՍՆԱԿԻ:
 Նախագիծը խմբագրվել է նվազեցվել են շինարարական աշխատանքներին ուղղվող գումարների չափերը, հատկացվելու են միայն 30 տոկոսները, իսկ մնացած մասը կնախատեսվի հետագայում` ՀՀ պահուստային միջոցների հաշվին:
       Նախագիծը խմբագրվել է և նախագծում մնացել են առավել անհրաժեշտ ուղղությունները:















 ԸՆԴՈՒՆՎԵԼ Է ՄԱՍՆԱԿԻ:
 Նախագիծը խմբագրվել է «Ռադիոիզոտոպների արտադրության կենտրոն» ՓԲԸ-ի նոր մասնաշենքի կառուցման համար նախատեսվող նախագծման գումարը հանվել է սույն նախագծից, իսկ «Հանրապետական շտապ օգնության ծառայություն» ՓԲԸ-ի շենքի վերանորոգման աշխատանքների պայմանագրային արժեքը կազմում է 228.0 մլն դրամ:         Նախագիծը խմբագրվել է և նախագծում մնացել են առավել անհրաժեշտ ուղղությունները:




 ԸՆԴՈՒՆՎԵԼ Է:
 Նախագիծը խմբագրվել է պահուստային ֆոնդի հաշվին  իրականացվող ուղղությունները հանվել են նախագծից:





ԸՆԴՈՒՆՎԵԼ Է ՄԱՍՆԱԿԻ:
 Նախագիծը խմբագրվել է նվազեցվել են շինարարական աշխատանքներին ուղղվող գումարների չափերը, հատկացվելու են միայն 30 տոկոսները, իսկ մնացած մասը կնախատեսվի հետագայում` ՀՀ պահուստային միջոցների հաշվին: Միաժամանակ անհարժեշտ է հաշվի առնել կազմակերպությունների ֆինանսական վիճակը, ընթացիկ ծախսերի իրականացման անհրաժեշտությունը, որոնց պարագայում վերանորոգման համար համապատասխան միջոցներ չեն մնում:       Նախագիծը խմբագրվել է և նախագծում մնացել են առավել անհրաժեշտ ուղղությունները:

















































































 ՉԻ ԸՆԴՈՒՆՎԵԼ: 
Նախագիծը խմբագրվել է, նախատեսվում է հատկացնել 350.0 մլն դրամ ընթացիկ կատարողականների ֆինանսավորման համար, հետագայում մնացած 400,0 մլն դրամը ֆինանսավորելու պայմանով:










ՉԻ ԸՆԴՈՒՆՎԵԼ: 
Առկա են կնքված պայմանգրեր, որոնց պարտավորությունների ամբողջական կատարման համար անհրաժեշտ են սույն նախագծով նշված գումարների հատկացումը:       Նախագիծը խմբագրվել է և նախագծում մնացել են առավել անհրաժեշտ ուղղությունները:
















ՉԻ ԸՆԴՈՒՆՎԵԼ: 
Նախագիծը խմբագրվել է նախատեսվում է հատկացնել 6 ամսվա գումարը` 2025 թվականի հուլիս-դեկտեմբեր, հետագա ամիսների վարձավճարի համար կներկայացվի նոր կառավարության որոշման նախագիծ:       Նախագիծը խմբագրվել է և նախագծում մնացել են առավել անհրաժեշտ ուղղությունները:









Նախագիծը խմբագրվել է, որոշ տողերի մասով կատարվել են փոփոխություններ:






	Առողջապահության նախարարություն
